
Borgarráð 

 

Tillaga valnefndar fjárfestinga um fjármögnun grænna framkvæmda með grænum skuldabréfum 

Valnefnd fjárfestinga vegna grænna skuldabréfa leggur fram hjálagt tillögu um fjármögnun grænna 

fjárfestinga með grænum skuldabréfum. Tillagan byggist á yfirferð valnefndar á fjárfestingum 

Reykjavíkurborgar á tímabilinu 2019 til 2021 og mati á þeim með hliðsjón af Grænni umgjörð 

Reykjavíkurborgar (e. Green Bond Framework).    

Hlutverk valnefndar er meta og velja framkvæmdaverkefni sem heimilt er að fjármagna með grænum 

skuldabréfum í samræmi við kröfur í Grænni umgjörð Reykjavíkurborgar, ásamt því að undirbúa og 

gera tillögu til borgarráðs um þau verkefni. Við ákvarðanatöku valnefndar ber henni að leita umsagnar 

fagaðila hjá umhverfis- og skipulagssviði eða ytri fagaðila ef nauðsyn krefur varðandi hvort verkefnið 

stenst kröfur skv. Grænu umgjörðinni. Miðað er við að einungis þær tillögur komi til kasta borgarráðs 

sem valnefndin samþykkir samhljóða.  

Græn umgjörð Reykjavíkurborgar (e. Green Bond Framework) var samþykkt árið 2018 og var unnin í 

samstarfi við Circular (nú hluti af KPMG). Reykjavíkurborg var fyrsti útgefandi grænna skuldabréfa í 

íslenskum krónum og er sem stendur með tvo græna skuldabréfaflokka útgefna og skráða í Kauphöll 

Íslands. Með grænu umgjörðinni er ákvarðað hvaða fjárfestingar geta fallið undir fjármögnun 

Reykjavíkurborgar með grænum skuldabréfum. Einnig eru með umgjörðinni gerðar ríkar kröfur um 

meðferð og aðgreiningu fjármagns, skýrslugerð og staðfestingu ytri endurskoðanda. Meðal verkefna 

sem falla undir grænu umgjörðina eru grænar BREEAM vottaðar byggingar, hjólreiðastígar og LED 

væðing svo dæmi séu tekin.  Verkefnin skulu vera í samræmi við Umhverfis og auðlindastefnu 

Reykjavíkurborgar og stefnumörkun Reykjavíkurborgar í loftslagsmálum og hafa magnbundin jákvæð 

umhverfisáhrif. 

Reykjavíkurborg hefur markað sér þá stefnu að verða kolefnishlutlaus borg fyrir árið 2040 og var 

Aðgerðaráætlun Reykjavíkurborgar í loftslagsmálum 2021-2025 samþykkt í byrjun árs 2021. Græna 

planið er sóknaráætlun borgarinnar til 10 ára og byggir á sjálfbærni og skýrri framtíðarsýn um 

kolefnishlutlaust borgarsamfélag. 

Valnefnd gerir tillögu um að eftirtalin verkefni verði fjármögnuð með grænum skuldabréfum: 

1. Menningarmiðstöð Úlfarsbraut - Verk 20300. Green Buildings 

2. Sundlaug Úlfarsbraut – Inni og útilaug – Verk 20301. Green Buildings 

3. Úlfarsárdalur, íþróttahús Fram Úlfarsbraut – Verk 20303. Green Buildings 

4. Grófarhús – Verk 20282. Green Buildings 

5. Miðborg, nýr leikskóli – Verk 20332. Green Buildings 

6. Hverfastöð Örfirisey – Verk 20840. Green Buildings 

7. Græna netið – Verk 30640. Sustainable landuse/Environmental Management 

8. Skógrækt, kolefnisbinding – Verk 30642. Sustainable landuse/Environmental Management 

9. Grenndarstöðvar – Verk 30846. Waste Management 

Greinargerð með tillögu valnefndar  

 

1. Menningarmiðstöðin Úlfarsbraut – Verk 20300 og 

2. Sundlaug Úlfarsbraut, inni og útilaug – Verk 20301 

Um er að ræða hönnun og framkvæmd vegna 4. og 5. áfanga uppbyggingar í Úlfarsárdal, þ.e. bókasafn, 

menningar- og félagsmiðstöð, tónlistarskóla, og inni- og útisundlaug sunnan við Úlfarsbraut og austan 

við núverandi grunnskólabyggingu Dalsskóla. Framkvæmdir hófust á árinu 2018 og eru verklok 

áformuð 2021. 

Unnið er að BREEAM vottun bygginganna og er stefnt á BREEAM Excellent (>70%) vottun. Verkið 

hófst fyrir lok árs 2017 sem þýðir að BREEAM Very Good myndi nægja en í grænu umgjörð 

Reykjavíkurborgar er miðað við 65%. Fyrir liggja niðurstöður forskors vegna BREEAM vottunar 

samkvæmt handbók BREEAM International New Construction 2013 sem unnið var af Verkís 

verkfræðistofu. Verkís annast hlutverk BREEAM matsmanns við framkvæmdina. Í verkefninu er lögð 

áhersla á úrgangsstjórnun, umhverfisstjórnun við hönnun og á framkvæmdatíma, orkunýtni, heilsu- og 

vellíðan notenda byggingarinnar. Við val á byggingarefnum er horft til umhverfis- og innivistarmála 

auk gæða og endingar efnanna. Notast er við líftímakostnaðargreiningar (LCC) í verkefninu. 

Byggingarnar falla undir sömu BREEAM vottun og íþróttahús Fram, þ.e. 3., 4. og 5. áfangi 

uppbyggingar í Úlfarsárdal. 

 

Mynd 1. Myndin sýnir niðurstöður forskors vegna BREEAM vottunar 3., 4. og 5. áfanga uppbyggingar í Úlfarsárdal, þ.á.m. 
menningarmiðstöðvar og sundlaug í Úlfarsárdal. Stefnt er á 71,7% stiga sem gefur Excellent einkunn. 

Við hönnun og framkvæmd bygginga í Úlfarsárdal er miðað við að styðja við umhverfis- og 

auðlindastefnu Reykjavíkurborgar, áætlanir í kolefnishlutleysi fyrir árið 2040 og aðlögun að 

loftslagsbreytingum. Í þessari framkvæmd hefur einnig verið gætt að nokkrum sjálfbærnimarkmiðum 

Sameinuðu þjóðanna, um sjálfbæra orku (7), ábyrga neyslu og framleiðslu (12), aðgerðir í 

loftslagsmálum (13) og sjálfbært borgarsamfélag (11). 

Niðurstaða: Valnefnd fjárfestinga mælir með því á grundvelli fyrirliggjandi ytra mats að 

Menningarmiðstöðin Úlfarsbraut - verk 20300 og sundlaugin Úlfarsbraut, inni- og útilaug - verk 

20301, verði fjármögnuð með grænum skuldabréfum Reykjavíkurborgar. Verkefnið fellur undir 

liðinn Green Buildings í grænu umgjörðinni. 

3. Íþróttamiðstöð Fram Úlfarsárdal, Úlfarsbraut – Verk 20303 

Íþróttamiðstöð Fram í Úlfarsárdal samanstendur af fjölnota íþróttahúsi, áhorfendastúku fyrir 

aðalleikvang í knattspyrnu, minni íþróttasölum, félags- og þjónustuaðstöðu fyrir starfsfólk, þjálfara og 

félagsmenn, búningsrýmum ásamt samkomusal og fundaraðstöðu. Byggingin er 3. áfangi uppbyggingar 

í Úlfarsárdal og er austasti hluti byggingarkeðju mannvirkja við Úlfarsbraut 122-126. Framkvæmdir 

standa nú yfir og eru áætluð verklok um mitt ár 2022. 

Unnið er að BREEAM vottun íþróttamiðstöðvarinnar og er stefnt á BREEAM Excellent (>70%) vottun. 

Verkið hófst fyrir lok árs 2017 sem þýðir að BREEAM Very Good myndi nægja en í grænu umgjörð 

Reykjavíkurborgar er miðað við 65%. Fyrir liggja niðurstöður forskors vegna BREEAM vottunar 

samkvæmt handbók BREEAM International New Construction 2013 sem unnið var af Verkís 

verkfræðistofu. Verkís annast hlutverk BREEAM matsmanns við framkvæmdina. Í verkefninu er lögð 

áhersla á úrgangsstjórnun, umhverfisstjórnun við hönnun og á framkvæmdatíma, orkunýtni, heilsu- og 

vellíðan notenda byggingarinnar. Við val á byggingarefnum er horft til umhverfis- og innivistarmála 

auk gæða og endingar efnanna. Notast er við líftímakostnaðargreiningar (LCC) í verkefninu. 

Íþróttahúsið fellur undir sömu BREEAM vottun og menningarmiðstöð og sundlaug í Úlfarsárdal, þ.e. 

3., 4. og 5. áfangi uppbyggingar í Úlfarsárdal falla undir sömu BREEAM vottunina. 

 

 

Mynd 2. Myndin sýnir niðurstöður forskors vegna BREEAM vottunar 3., 4. og 5. áfanga uppbyggingar í Úlfarsárdal, þ.á.m. 
íþróttamiðstöðvar Fram í Úlfarsárdal. Stefnt er á 71,7% stiga sem gefur Excellent einkunn. 

Niðurstaða: Valnefndin mælir með því á grundvelli fyrirliggjandi ytra mats að Íþróttamiðstöð 

Fram Úlfarsárdal, Úlfarsbraut - verk 20303, verði fjármögnuð með grænum skuldabréfum 

Reykjavíkurborgar. Verkefnið fellur undir liðinn Green Buildings í grænu umgjörðinni. 

4. Grófarhús – Verk 20282 

Verkefnið snýst um að gera umbætur á Grófarhúsi og bæta þjónustu Borgarbókasafnsins, miðbæjarsafni 

Reykjavíkur, þannig að það komi sem best til móts við framtíðaþarfir borgarbúa. Gert er ráð fyrir að 

endurheimta upprunalegt útlit hússins og að áhersla verði lögð á endurnýtingu og sjálfbærni. Hugmyndir 

eru einnig uppi um þakgarð þar sem borgarbúar geta notið samveru og útsýnis yfir höfnina og 

Grjótaþorpið. Nú er unnið að undirbúningi hönnunarsamkeppni og er stefnt að því að niðurstöður hennar 

liggi fyrir í mars 2022 og að framkvæmdir hefjist á árinu 2023. 

Gert er ráð fyrir því að endurgerð Grófarhúss verði BREEAM vottuð og fái einkunnina Excellent 

(>70%) en fyrir liggur forskor upp á 76,58% stig. Frá upphafi verður á markvissan hátt unnið með 

vistvæni í hönnunarferlinu og hugað að þeim kröfum sem gerðar eru til BREEAM vottunar við 

endurgerð bygginga, s.s. í stjórnun og skipulagi, aðlögunarhæfni að teknu tilliti til breytts veðurfars 

vegna loftslagsbreytinga, gerð lífsferilsgreininga, efnisvali, orkunotkun, vistvænum ferðamátum og að 

hugað sé að heilsu og vellíðan notenda byggingarinnar. 

Í Grófarhúsi skal leggja áherslu á vistvænar lausnir í hönnun innanhúss og sýna fram á að hugað sé að 

umhverfisþáttum við val og hönnun á innréttingum, húsgögnum og búnaði. Í BREEAM snúa kröfur að 

innanhúshönnun t.a.m að því að tryggja að efnisval sé þannig að ekki sé útgufun á óæskilegum efnum, 

að loftgæði, hitastig, lýsing og hljóðvist séu góð, þ.e. þættir sem snúa að heilsu og vellíðan notenda. 

Einnig að efnisval sé þannig að viðhald sé lágmarkað. 

 
Mynd 3. Myndin sýnir niðurstöður BREEAM forskors Grófarhúss. Stefnt er að Excellent einkunn skv. BREEAM handbók 
BREEAM International Refurbishment and Fit-out. 

Framkvæmd við Grófarhús er endurgerð á núverandi byggingu þar sem áhersla er á endurnýtingu, 

endurskilgreiningu og endurhönnun í anda hringrásarhagkerfisins. 

Mynd 4. Mynd tekin úr skýrslu sem var unnin af VSÓ ráðgjöf: AÐALSKIPULAG REYKJAVÍKUR 2040 
UMHVERFISSKÝRSLA (B3) Endurskoðuð stefna um íbúðarbyggð og blandaða byggð og framlenging skipulagstímabils til 
2040. Janúar 2021 (uppfært maí 2021) 

Niðurstaða: Valnefndin mælir með því á grundvelli fyrirliggjandi mats að umbætur á Grófarhúsi 
– verk 20282, verði fjármagnaðar með grænum skuldabréfum Reykjavíkurborgar. 
Framkvæmdin fellur undir Green Buildings í grænu umgjörðinni. 

5. Miðborg, nýr leikskóli – Verk 20332 

Leikskólinn Miðborg er 120 barna leikskóli staðsettur á þremur starfsstöðvum, Lindargötu 26 

(Lindarborg), Njálsgötu 9 (Njálsborg) og Njálsgötu 70 (Barónsborg). Undirbúningur að byggingu á 

nýjum Miðborgarleikskóla á Njálsgöturóló hófst árið 2018 þegar stýrihópurinn Brúum bilið var 

stofnaður og munu framkvæmdir hefjast á fyrri hluta árs 2022. Við hönnun á nýju leikskólahúsnæði þarf 

að gera ráð fyrir breyttum áherslum í starfsemi leikskólanna, þ.e. að aukin áhersla er á sveigjanleika og 

vinnurými þar sem fjölbreytileikinn er í fyrirrúmi. Meiri undirbúningsvinna þeirra sem þar starfa og 

samstarf leikskólans og fjölskyldna er í fyrirrúmi. Í hönnunarferlinu öllu skal hafa í huga að aðalsmerki 

leikskólastarfs er að börn læra í gegnum leikinn. 

Stefnt er að því að Miðborgarleikskóli fái BREEAM Excellent vottun.  Fyrir liggja niðurstöður forskors 

vegna BREEAM vottunar samkvæmt handbók BREEAM International New Construction 2016 upp á 

76,16% sem gefur Excellent einkunn. VSÓ ráðgjöf annast hlutverk BREEAM matsmanns fyrir 

verkefnið.     

 
Mynd 5. Myndin sýnir niðurstöður forskors vegna BREEAM vottunar Miðborgarleikskóla. Stefnt er á 76,16% stig sem gefur 
Excellent einkunn. 

Megin hluti berandi byggingarhluta byggingarinnar eru krosslímdar timbureiningar (CLT timbur 

bygging), milligólf verða með 100mm ásteypulagi. Burðarvirki þaka er CLT timbureiningar og þök eru 

flöt með gróðurþekju. Rannsóknir hafa leitt í ljós að timburbyggingar hafa töluvert lægra kolefnisspor 

en hefðbundnar steinsteyptar byggingar, eða allt að 30-60% lægra kolefnisspor 1 . Unnið er að 

vistferilsgreiningu (LCA) fyrir bygginguna sem mun draga fram kolefnisspor byggingarinnar þar sem 

ljósi er varpað á áhrif þess að velja timbur sem byggingarefni umfram steinsteypu. 

                                                           
1 VSÓ ráðgjöf: AÐALSKIPULAG REYKJAVÍKUR 2040 UMHVERFISSKÝRSLA (B3) Endurskoðuð stefna um 
íbúðarbyggð og blandaða byggð og framlenging skipulagstímabils til 2040. Janúar 2021 (uppfært maí 2021) 

Mynd 6. Myndin sýnir að kolefnisspor timburbygginga er töluvert lægra en bygginga sem byggðar eru úr steinsteypu. Megin 
hluti berandi byggingarhluta Miðborgarleikskóla verða krosslímdar timbureiningar, CLT. Mynd tekin úr skýrslu sem var unnin 
af VSÓ ráðgjöf: AÐALSKIPULAG REYKJAVÍKUR 2040 UMHVERFISSKÝRSLA (B3) Endurskoðuð stefna um íbúðarbyggð 
og blandaða byggð og framlenging skipulagstímabils til 2040. Janúar 2021 (uppfært maí 2021) 

Lögð er áhersla á að byggingin henti fyrir íslenskar aðstæður og veðurfar sem búast má við að ríki á 

líftíma byggingarinnar og að hönnun hennar stuðli að endingu og rekstrarhagkvæmni byggingarinnar. 

Þetta þýðir að við gerð og hönnun byggingarinnar skulu valin efni og aðferðir sem henta fyrir íslenskar 

aðstæður, leitast við að lágmarka neikvæð umhverfisáhrif og miða hönnunina við allan líftíma 

byggingarinnar. Á hönnunarferlinu skal leggja áherslu á sjálfbærni, þ.e. félagslega, fjárhagslega og 

umhverfisþáttinn.  

 

Niðurstaða: Valnefndin mælir með því á grundvelli fyrirliggjandi mats að framkvæmd við 
Miðborgarleikskóla – verk 20332, verði fjármögnuð með grænum skuldabréfum 
Reykjavíkurborgar. Framkvæmdin fellur undir Green Buildings í grænu umgjörðinni. 

6. Hverfastöð Örfirisey – Verk 20840 

Á árunum 2018-2019 var reist ný hverfisbækistöð Reykjavíkurborgar sem nú hýsir vesturdeild skrifstofu 

reksturs og umhirðu hjá umhverfis- og skipulagssviði, ásamt meðal annars Vinnuskóla Reykjavíkur. 

Hverfastöðin stendur við Fiskislóð 37c, 101 Reykjavík. 

Unnið er að því að ljúka við BREEAM hönnunarvottun á bygginguna, skv. BREEAM International New 

Construction 2016. Eins og sjá má á mynd hér að neðan, er sótt um að byggingin verði vottuð sem 

BREEAM Very good, með 65,53% stig. Í grænni umgjörð Reykjavíkurborgar er gert ráð fyrir að í tilfelli 

bygginga þar sem vinna við bygginguna voru hafnar árið 2017 eða fyrr, líkt og í tilfelli 

hverfastöðvarinnar verði að ná einkunninni „Very Good“ og þá a.m.k. 65% eða hærra til að falla undir 

Græna umgjörð Reykjavíkurborgar. Mannvit verkfræðistofa annast hlutverk BREEAM matsmanns fyrir 

verkefnið.  Nú er unnið að lokafrágangi matsskýrslu vegna hönnunarvottunar. 

 
Mynd 7. Myndin sýnir skjáskot úr BREEAM vottunarskýrslu vegna hönnunarvottunar Hverfastöðvar við Fiskislóð 37C. Sótt 
eru 65,53% stiga sem gefur Very good einkunn.Eins og sjá má á myndinni hér að ofan þá er áhersla lögð á góða 
úrgangsstjórnun við framkvæmd og á rekstrartíma byggingarinnar, heilnæma innivist, orkunýtni, umhverfisvæn 
byggingarefni og kröfur eru gerðar til byggingaverktaka á framkvæmdartíma.  

Niðurstaða: Valnefndin mælir með því á grundvelli fyrirliggjandi mats að framkvæmd við 
hverfamiðstöðina Örfirisey – verk 20840, verði fjármögnuð með grænum skuldabréfum 
Reykjavíkurborgar. Framkvæmdin fellur undir Green Buildings í grænu umgjörðinni. 

7. Græna netið – Verk 30640 

Græna netið fylgir eftir áherslum aðalskipulags Reykjavíkurborgar fyrir 2010-2030 um öflugt grænt net 

útivistar- og náttúrusvæða í borginni. Verkefnið er unnið í nokkrum áföngum og liggur fyrir tímasett 

framkvæmdaáætlun fram til ársins 2024. 

Markmið verkefnisins er að fjölga gróðursetningum á trjágróðri og fjölæringum á opnum svæðum og 

meðfram helstu hjóla- og gönguleiðum. Í þeim hverfum þar sem minnst er um græn svæði og gróður, 

t.d. á atvinnusvæðum og í eldri íbúahverfum verður nýjum grænum tengingum komið fyrir með 

endurhönnun gatna og fjölgun götutrjáa. 

Verkefnið uppfyllir stefnu um líffræðilegan fjölbreytileika og markmið í græna planinu. 

Ávinningur er reiknaður sem kolefnisbinding m.v. fjölda trjáa eða m2 af trjám eða tegund gróðurs. 

Niðurstaða: Valnefndin mælir með því að verkefnið Græna netið – verk 30640, verði fjármagnað 

með grænum skuldabréfum. Verkefnið fellur undir Sustainable landuse / environmental 

management í grænu umgjörðinni  

 

8. Skógrækt, kolefnisbinding – Verk 30642 

Loftslagsskógar Reykjavíkur er verkefni sem felst í að auka ræktun útivistarskóga á opnum grænum 

svæðum. Það tengist einni af meginaðgerðum í loftslagsáætlun 2021-2025 sem er kolefnisbinding. 

Verkefnið tekur til ræktunar á 4 svæðum í hlíðum Úlfarsfells sumarið 2020 sem er fyrsti hluti af 10 ára 

áætlun, í samstarfi við Skógræktarfélag Reykjavíkur. Gróðursettar verða u.þ.b. 2.500 plöntur á hektara.  

Einnig verður farið í sáningu á rofnum svæðum.  

Ávinningur er reiknaður sem kolefnisbinding m.v. fjölda trjáa eða m2 af trjám eða tegund gróðurs.  

Skógræktarfélagið mun halda utan um fjölda trjáa. 

Niðurstaða: Valnefndin mælir með því að verkefnið Skógrækt, kolefnisbinding – verk 30642, verði 

fjármagnað með grænum skuldabréfum. Verkefnið fellur undir Sustainable landuse / 

environmental management í grænu umgjörðinni. 

 

9. Grenndarstöðvar – Verk 30846 

Unnið er að uppbyggingu og endurnýjun grenndarstöðva fyrir endurvinnsluefni. Verkefnið tengist 

aðgerðaráætlun í úrgangsmálum 2015-2020 (aðgerðum 19-20), áherslum í aðalskipulagi og einni af 

megin áherslum í loftslagsáætlun 2021-2025 um að þjónusta sé í göngufæri. 

Við endurnýjun á grenndarstöðvum Reykjavíkurborgar er í sumum tilfellum um að ræða endurgerð 

grenndarstöðvar með djúpgámum (aðgerð 19) eða á yfirborði. Gerð hefur verið greining á þörf fyrir 

fleiri grenndarstöðvar til að bæta þjónustustig (aðgerð 20). Þegar stöð er endurgerð með djúpgámum 

bætist við fjárfesting í gámum í stað leigu. Öll umhirða og viðhald á rekstartíma er hins vegar lægri við 

djúpgámastöðvar en gáma á yfirborði.  

Auknu aðgengi og bættri þjónusta er ætlað að ýta undir frekari flokkun og þannig draga úr kolefnisspori 

vegna úrgangsmeðhöndlunar. Ávinningur er mældur í magni flokkaðs úrgangs.  

Niðurstaða: Valnefndin mælir með því að uppbygging og endurnýjun grenndarstöðva – verk 

30846, verði fjármögnuð með grænum skuldabréfum Reykjavíkurborgar. Verkefnið fellur undir 

Waste management í grænu umgjörðinni. 

 

Samþykkt á fundi valnefndar 27. september 2021. 

Gyða Mjöll Ingólfsdóttir, ráðgjafaverkfræðingur USK 

Græn skuldabréfaumgjörð Reykjavíkurborgar (Green Bond Framework) 


